
NAKO:  dihora tse 2

MATSHWAO:  75


	DITAELO:
· Pampiri ena e dikarolo tse tharo A, B le C.

· Araba dipotso kaofela.

· Dipotso di arajwe ka Sesotho se hlwahlwa.


	


	KAROLO YA A
TEKOKUTLWISISO

POTSO 1
	


	Bala ditaba tse latelang o tle o arabe dipotso ha o qetile.
	


	
	
	

	
	ka THULIE PHESHEYA PHIRI

ditshwantsho ka IVAN NAUDé
	
	
	

	
	“
ofumahdi wa Swatsing o balehile ka mora ho jesa Morena tjhefo,” ho ne ho ngotswe jwalo dikoranteng tsa kwano esitana le tsa lefatsheng ka bophara.

Ho a makatsa hore ekaba ke mosadi ya entse jwang ya ka batlang ho bolaya monnae, re se re sa bue ka hore monna eo ke morena!  Ho ba bang ditlaleho tsena tsa dikoranta di ne di paka menyenyetsi e sa leng e tletse mane Mbabane ya hore mofumahadi enwa o kgopo mme hape o na le diketso tse mpe.


Ke tseo he, lekgetlo la pele Mofumahadi Sibonelo Mbikiza mohatsa Morena Mswati III o qala ho bua ka tsa bophelo ba hae.  O re bolella ka se neng se etsahale le hore hobaneng a ne a tsamaye naheng ya habo …


Mofumahadi Sibonelo o ne a se a bitswa ka hore ke Lady Diana wa naheng ya Swatsing.  Le yena hantle jwalo ka Diana o rata lelapa la hae la boreneng haholo mme hape ho dutse ho phehisanwa ka yena.

Sibonelo o ne a kopane le monnae a sa ntse a kena sekolo se phahameng mane Manzini 
	
	mme a nyalwa a ena le dilemo tse 16.  O ne a etse hore batho ba dule ba bua ka yena ka mora hore a hane ho phela bophelo ba sephiri jwalo ka batho ba bang ba moreneng.


Leha ho le jwalo Sibonelo ha e sale e le motjha ya mohau, o ne a lebale ka bophelo ba hae ba maemo mme a theha mokotla o bitswang Luusito wa ho thusa ba hlokang – o thusa bana ba Swatsing ba kulang ba hlokang ho tla alashwa dinaheng tse ding tse kang Afrika Borwa.

Maikemisetso a mang a hae e ne e le ho kenya Swatsing ka sekgahla meleniamong ena e ntjha.  O ne a ikemiseditse ho thusa ho nyolla maemo a basadi naheng ya habo hore le bona ba be le nehelo ya bohlokwa moruong – hona o ne a tla ho etsa ka hore ba fumane thuto.

O dumellana le seo a se buang – le yena o ile a ingodisetsa dithuto tsa molao University of South Africa – e leng lekgetlo la pele mofumahadi wa naha ena a etsa dithuto tsa thuto e phahameng.  Boinehelo ba hae ba totobala ha a ne a ba le seabo ho SINAN, mokgatlo o kgothalletsa basadi ho nyantsha le hore batswetse le bana ba dule ba 
	


	
	phetse hantle.

Ka nako e nngwe o nne a thuse Maswati ha a ena le mathata a ho lefella dithuto tsa ona.

Lerato la Sibonelo la setjhabeng sa habo la etsa hore le bona ba mo rate haholo.  Ba boetse hape ba mo hlomphiswa le ke bokgoni ba hae ba ho tseba ho ntshetsapele dithuto tsa hae mme hape e le mme wa bana ba hae ba babedi, a ntse a etsa le mesebetsi ya hae ya bofumahadi mme hape e le mosadi wa moratuwa wa hae wa bongwaneng, morena wa naha eo.


Leha ho le jwalo ba bang ba lelapa ha ba a thabiswa ke katleho ena ya hae – a qala ho ba le dira.  Bang ba se ke ba bua letho ka melemo eo a e etsetsang setjhaba empa ha totobatswa hore feela o na le disco motseng wa hae hobane feela a batla ho dula a ntse a a ithabisa a tjeka metjeko ya hae ya sejwajwale.  O ne a bitswa ka
	
	hore ke ‘kgowana-tshwana’ mme leha e le hore o ne a ena le tshehetso e matla ya monnae empa ho ba mofumahadi ha qala ho ba boima.


Batho ba mo nyefola ba tswelapele ka ho tlatsa menyenyetsi e reng ha se hore ke mosadi ya teling feela empa o boetse o batla le ho nka maemo a Mofumahadi MmaMorena ebile o na le dinyatsi.

Bophelo ba ka ba moreneng ho batho ba ntjhebetseng hole bo ka bonahala e le bo monate ba motho ya sa hlokeng letho empa nnete ke hore ha ho jwalo.  Ho na le batho ba etsang sohle seo ba ka se kgonang ha feela ba ka nyopisa merero ya ka mme ha ho ena le ntho e sa tsamayeng hantle ka lapeng lena ho nyatsuwa nna,” ho boletse Sibonelo ka pelo e bohloko. 
Mofumahadi wa sejwalejwale – Mofumahadi Siboneo o halefisitse ditho tse ding tsa lelapa la moreneng ka ho rata dintho tse ntle tsa feshene.
BONA- SESOTHO
	


	1.1
Bolela lebaka le entseng hore mofumahadi wa Swatsing a balehe naheng ya habo.
	(2)


	1.2
Ditaba tsa paleho ya mofumahadi re di tsebile jwang?
	(2)


	1.3
Mofumahadi enwa o tswalwa ha mang?
	(1)


	1.4
Mofumahadi Sibonelo o tshwantshwa le mang, eo le yena e neng e le mofumahatsana naheng ya habo?
	(2)


	1.5
Fana ka ketso tse PEDI tse entsweng ke mofumahadi tse tiisang ntlha ya hore o a tshwana le mofumahadi eo a boletsweng ho 1.4
	(2)


	1.6
Mofumahadi le mohatsae ba kopane kae ha ba tla rera tsa lenyalo?
	(2)


	1.7
Ebe dilemo tseo mofumahadi a neng a le ho tsona e ne e ka ba tseo motho a ka rerang tsa lenyalo ka tsona?  Fana ka mohopolo wa hao ntlheng ena.
	(2)


	1.8
Fana ka dintlha tse PEDI tseo ka tsona o ka kgethollang mofumahadi ho mafumahadi a mang a morena.
	(2)


	1.9
Ntle ho botho ba mofumahadi boo o bo hlahisitseng karabong ya hao e ho 1.8 fana ka ketso tse PEDI tseo a di entseng ho kgemisa Swatsing le dinako.
	(2)


	1.10
Bolela qoso tse THARO tseo Maswatsi a mang a neng a qosa mofumahadi ka tsona.
	(3)


	1.11
Fana ka moelelo wa mantswe a latelang ho ya ka moo a sebedisitsweng ka teng seratswaneng.
	


	1.11.1 kgowanatshwana
1.11.2 menyenyetsi

1.11.3 dinyatsi

1.11.4 nyopisa

1.11.5 nyatsuwa









	5x1=(5)

[25]


	MATSHWAO KAOFELA A KAROLO YA A:
	[25]


	KAROLO YA B
KAKERETSO

POTSO 2
	


	Akaretsa serapa ka ho fana ka ntlha tse LESHOME tsa bohlokwa.
	


	
	Lefatshe la Basotho ha esale e le naha e ratehang haholo ho rona Basotho.  Ke naha e tletseng metse e mengata, e didiba di runyarunyang hohlehohle, e nang le masimo a mangata moo diphoofolo di atang haholo.
Ka nqa ka bophirimela ho wele, ha ho dithaba ke maralla feela, athe ka nqa botjhabela ke maluti a maholo, a phahameng a batang haholo esita le lehlabula.  Ke mephokophoko, ke dikgohlokgohlo ke matsarankatsaranka, ke dinoka le dinokana tse metsi a batang, ka baka la maloti ana re tswang ho a bolela.
Hara maloti ana batho ha ba bakae, ke mehleng ena re bonang ba ntse ba ata hara ona, le hara dikgohlo tsena tse batang haholo.  Batho ba ahileng teng le ba ntseng ba eya teng ha se hakaakang ba yang ke ho kgahlwa, le ho rata naha, haholoholo ba iswa ke lekgulo la teng le lengata hobane teng dintho di ithoballa ntle, di dula naheng kwana dihlabeng kapa dikgohlong kwana, di sa aloswe ke motho, ha ese ka ho di hlwela feela.

Le tse dulang hae di kgaphelwa feela, badisana ba di kgahlanyetsa mantsiboya ha letsatsi le rapama.  Dintho ka ho iketla hona ho hokana di a ata;  di tswela pele, mme ke ka baka leo batho ba ratang leruo la tse tsamayang ba atang hara maloti ana etswe lekgulo la teng ha ho bonahale hore le ka fela ka pele.
	


	
	[10]


	MATSHWAO KAOFELA A KAROLO YA B:
	[10]


	KAROLO YA C

THUTAPUO

POTSO 3
	


	Bala seratswana sena o nto araba dipotso tse tla latela:
	


	
	Hei!  Motho a tla re bolaisa ka leqai kapa nka re lehlena!  Etswe Mpho o a bo tshela hle!  Ha ho motho ya tsebang hore o ne a tsekang.  Feela tseketseke ena e motswalle Thabiso e ne e lwana le Mpho. sesosa sa ntwa … sekala- ka bobare.  Thabiso ke letlaila mokgwa wa hae, o ile a bua Mpho hampe hore o qetile kala sa hae.
	


	3.1
‘Thabiso ke letlaila’:
	


	
3.1.1
Bolela setho sa puo se sebedisitsweng polelwaneng e ka hodimo.  Ke sekao kapa Leba?
	(2)


	
3.1.2
Fana ka lekgathe le sekao seo polelo ena tiisa ka hoe fa mofuti leng ho sona.
	(2)


	3.2
Qolla mabitso a MABEDI ao e leng mabitsobitso ho tswa seratswaneng se ka hodimo.
	(4)


	3.3
Fana ka tlhaloso ya mantswe a latelang o be o bolele hore a wela tlasa dihlopha dife tsa mabitso.
	


	
	Lebitso
	Tlhaloso
	Sehlopha
	

	
	Leqai
	
	
	

	
	Lehlena
	
	
	

	
	Tseketseke
	
	
	

	
	Motswalle
	
	
	

	
	Sekala
	
	
	


	
	1x10=(10)


	3.4
Fana ka malahlelwa a MABEDI a sebedisitsweng seratswaneng o be o bolele hore ke a mofuta ofe?
	(4)


	3.5
Qolla polelwana moo ho sebedisitsweng:
	


	3.5.1 lehlalosi la mokgwa
3.5.2 leamanyi

3.5.3 lesupi

3.5.4 lerui
 
	4x2=(8)

[30]


	POTSO 4
	


	Lokisa diphoso tsohle tse teng seratswaneng se latelang:
	


	
	Hei wena Barutwana le matishere ba thabetse diresults tsa dihlahlobo tsa last year jwang!  Seo ke sesupo sa hore kgatelo pele e teng thutong ya batho  ba batsho.  Ministara ya thuto le yona e kgotsofetse.
	[10]

[40]


	MATSHWAO KAOFELA A KAROLO YA C:
	[40]


	MATSHWAO A PAMPIRI YOHLE:
	75

